He rauemi aromatawai ā-roto Pūtaiao 1.5A v1 mō te Paerewa Paetae 91723
TĀ TE ĀKONGA WHĀRANGI

He Rauemi Aromatawai ā-roto – KUA MŌNEHU
Paerewa Paetae Pūtaiao 91723: Te whakaatu māramatanga ki ētahi āhuatanga e pā ana ki a Ranginui
Te Kaupapa Ako: Pūtaiao 1.5A v1
Te Ingoa o te Rauemi: Ngā Pō o te Marama
Whiwhinga: 4
He Tohutohu mā te Ākonga

Te Horopaki 
Hei tēnei ngohe aromatawai koe pūrongo ai mō ngā pō o te marama.  

Me āta mātai e koe te mata o te Marama i roto i te āhua rima wiki, ka tuhi ai, ka whakaahua ai rānei i tāu i kite ai.  Mutu ana tērā, me whakatauira e koe te tūranga o Papatūānuku, te Marama, me Tamanuiterā i te ātea (mokowā) hei whakamārama i ō kitenga.  Me whakatakoto e koe ō kitenga katoa ki tētahi pūrongo ā-tuhi.  
Ka aromatawaingia koe i runga i tō whakamahi i te reo matatini o te pūtaiao hei whakamārama i ētahi āhuatanga e pā ana ki ngā pō o te Marama, otirā ngā hononga mokowā e pāpā mai ana ki a Papatūānuku.  

Tikanga 

Ehara i te mea me mātakitaki rawa e koe te Marama i ia pō, inā hoki, tērā ka tūpono he pō e tōpuni ai te rangi.  Heoi, me mātakitaki e koe i ētahi pō, ngā pō katoa rānei e takō ai te rangi, e kitea ai te roroku me te hua o te Marama, tae atu ki ngā pō Rākaunui, Whiro hoki, ā, hoki rawa atu ki a Rākaunui.    
Hei Mahi
1 Āta mātaihia te Marama mō te āhua rima wiki, arā, mō ngā pō katoa o tētahi marama, neke tata atu rānei.  Tāngia te āhua o te Marama me ngā pitopito kōrero e hāngai ana ki tō mahere.  Ko ngā momo pitopito kōrero, ko:

· te wā me te wāhi o tō mātai
· te wāhi/tūnga o te Marama i te rangi (tōna tata ki te kōmata o te rangi, ki te pae o te rangi rānei)  
· te āhua o te rangi, arā, he tāpōuri, he atarau, he tōpuni, he takō rānei

2 Mēnā e tōpuni ana te rangi, ā, kua whenumi te Marama, me titiro pea koe ki ēnei: 

· Current moon phase – http://edu.rasnz.org.nz/-4Rightnow/menu/Moon
· Te pūmanawa iPapa/iWaea e kīia nei ko Lunar Solaria.

3 Whakamāramahia ngā āhuatanga e pā ana ki ngā pō o te marama, otirā ngā hononga mokowā e pāpā mai ana ki a Papatūānuku.  

4 Whakatauirahia ki tētahi hoahoa, hanganga tauira, whitiata rānei.    

5 Whakaemihia ō mahi katoa ki tētahi kōpaki, arā, tō mahere me ō kōrero whakamārama, tae atu rā ki ngā kōrero hukihuki.
Kuputaka
hukihuki – draft

hanganga tauira – physical model

kōmata o te rangi – zenith (highest point above the observer)

kōpaki/konae – folder/portfolio

pae o te rangi – horizon 

rangi takō – clear sky

tōpuni – overcast, cloudy

whenumi – obscured

Taunakitanga: Pūtaiao 91723 Ngā Pō o te Marama 
	Taunakitanga mō te Paetae
	Taunakitanga mō te Kaiaka 
	Taunakitanga mō te Kairangi

	Ka whakamahi i te reo matatini o te pūtaiao hei tautohu i ētahi āhuatanga e pā ana ki ngā pō o te Marama me ngā hononga mokowā e pāpā mai ana ki a Papatūānuku.
	 Ka whakamahi i te reo matatini o te pūtaiao hei whakaahua i ētahi āhuatanga e pā ana ki ngā pō o te Marama me ngā hononga mokowā e pāpā mai ana ki a Papatūānuku.
	Ka whakamahi i te reo matatini o te pūtaiao hei whakamārama i ētahi āhuatanga e pā ana ki ngā pō o te Marama me ngā hononga mokowā e pāpā mai ana ki a Papatūānuku.


© Te Karauna 2014

Whārangi 1 o 3

